КОМИ РЕСПУБЛИКАЛӦН 
ОЛАНПАС
Коми Республикаын гражданаӧн асланыс могъяс вылӧ сад вӧдитан
да градвыв пуктас вӧдитан юкӧнын ӧткымын юалӧм йылысь
Примитӧма Коми Республикаса 
Каналан Сӧветӧн                                             2018 вося йирым тӧлысь 25 лунӧ
1 статья. Тайӧ Оланпаслӧн ладмӧдантор 
1. Тайӧ Оланпасыс “Гражданаӧн асланыс могъяс вылӧ сад вӧдитӧм да градвыв пуктас вӧдитӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь” Федеральнӧй оланпас серти (водзӧ – Федеральнӧй оланпас) ладмӧдӧ Коми Республикаын гражданаӧн асланыс могъяс вылӧ сад вӧдитан да градвыв пуктас вӧдитан юкӧнын ӧткымын юалӧм (водзӧ – гражданаӧн сад вӧдитӧм да градвыв пуктас вӧдитӧм).
2. Тайӧ Оланпасын вӧдитчан шӧр терминъясӧн да кыввежӧртасъясӧн вӧдитчӧны сійӧ жӧ вежӧртасын, кутшӧмӧн и Федеральнӧй оланпасын.
2 статья. Гражданаӧн сад вӧдитан да градвыв пуктас вӧдитан 
                 юкӧнын йитӧдъяссӧ инӧд боксянь ладмӧдӧм
1. Гражданаӧн сад вӧдитан да градвыв пуктас вӧдитан юкӧнын йитӧдъяссӧ инӧд боксянь ладмӧдӧны Федеральнӧй оланпас да мукӧд федеральнӧй оланпас, Россия Федерацияса нормативнӧй инӧда актъяс, тайӧ Оланпас, “Му йитӧдъяс юкӧнын ӧткымын юалӧм ладмӧдӧм йылысь” Коми Республикаса Оланпас, Коми Республикаса мукӧд оланпас да нормативнӧй инӧда акт, а сідзжӧ меставывса асвеськӧдлан органъяслӧн нормативнӧй инӧда актъяс серти.
2. Сад вӧдитӧм вылӧ му участокъяссӧ да градвыв пуктас вӧдитӧм вылӧ му участокъяссӧ, кутшӧмъяс пырӧны Коми Республикаса канму эмбурӧ либӧ Коми Республикаын муниципальнӧй юкӧнъясса муниципальнӧй эмбурӧ, сетӧны гражданалы асэмбурӧ дон босьттӧг федеральнӧй оланпасъясӧн да Коми Республикаса оланпасъясӧн урчитӧм случайясын.
3 статья. Гражданаӧн сад вӧдитан да градвыв пуктас вӧдитан
                 юкӧнын Коми Республикаса канму власьт органъяслӧн 
                 уджмогъяс
1. Коми Республикаса Каналан Сӧветлӧн уджмогъясӧ пырӧны:
1) гражданаӧн сад вӧдитан да градвыв пуктас вӧдитан юкӧнын Коми Республикаса оланпасъяс примитӧм да найӧс олӧмӧ пӧртӧм бӧрся видзӧдӧм;
2) мукӧд уджмог, кутшӧмъясӧс Россия Федерацияса оланпастэчасӧн пыртӧма Россия Федерацияса субъектъяслӧн оланпас пыртысь (бӧрйӧм) канму власьт органъяслӧн уджмогъясӧ.
2. Коми Республикаса Веськӧдлан котырлӧн уджмогъясӧ пырӧны:
1) сад вӧдитан либӧ градвыв пуктас вӧдитан абу коммерческӧй товариществоӧ пырысьяслысь ӧтувъя чукӧртчылӧмсӧ нуӧдӧм йылысь юӧрсӧ йӧзӧдӧм вылӧ йӧзӧс юӧртан средствоясӧс индӧм;
2) гражданаӧн сад вӧдитан да градвыв пуктас вӧдитан юкӧнын канму отсӧг сетан мераяс збыльмӧдан пӧрадок урчитӧм;
3) Коми Республикаса олӧмӧ пӧртысь власьт органӧс индӧм, кодӧс уполномочитӧма иск сетӧм вылӧ Федеральнӧй оланпаслӧн 28 статьяса         3 юкӧн серти;
4) Федеральнӧй оланпаслӧн 26 статьяса 3 юкӧнлӧн 6 пунктын индӧм эмбурсӧ Коми Республикаса канму эмбурӧ либӧ Коми Республикаын муниципальнӧй юкӧнъясса муниципальнӧй эмбурӧ босьтан пӧрадок урчитӧм;
5) гражданаӧн сад вӧдитан да градвыв пуктас вӧдитан юкӧнын отсӧг сетан Коми Республикаса канму уджтасъяс, сы лыдын инвестиция уджтасъяс, вынсьӧдӧм;
6) Россия Федерацияса оланпастэчас да Коми Республикаса оланпастэчас серти мукӧд уджмог;
3. Коми Республикаса Веськӧдлан котырлӧн уджмогъясыс, кутшӧмъясӧс урчитӧма тайӧ статьяса 2 юкӧнын, збыльмӧдсьӧны Коми Республикаса Веськӧдлан котырӧн веськыда либӧ (тайӧ статьялӧн 2 юкӧнса 3 да 5 пунктъясын индӧм уджмогъяс кындзи) сыӧн уполномочитӧм Коми Республикаса олӧмӧ пӧртысь власьт органъясӧн.
4 статья.  Гражданаӧн сад вӧдитан да градвыв пуктас вӧдитан
                  юкӧнын канму да муниципальнӧй 
                  отсӧг сетӧм
1. Гражданаӧн сад вӧдитан да градвыв пуктас вӧдитан юкӧнын канму да муниципальнӧй отсӧгсӧ сетӧны Федеральнӧй оланпасӧн урчитӧм формаясын да Россия Федерацияса оланпастэчасӧн урчитӧм мукӧд формаын.
2. Гражданаӧн сад вӧдитан да градвыв пуктас вӧдитан юкӧнын канму отсӧг сетан мераяссӧ сьӧмӧн могмӧдӧны сьӧм мындаын, мыйта урчитӧма локтан финансӧвӧй во да планӧвӧй период вылӧ Коми Республикаса республиканскӧй сьӧмкуд йылысь Коми Республикаса оланпасӧн.
3. Гражданаӧн сад вӧдитан да градвыв пуктас вӧдитан юкӧнын муниципальнӧй отсӧг сетан мераяссӧ сьӧмӧн могмӧдӧны меставывса сьӧмкудъяс тшӧт весьтӧ да сьӧм мындаын.
5 статья. Кывкӧрталана положениеяс
1. Тайӧ Оланпасыс вынсялӧ 2019 вося тӧвшӧр тӧлысь 1 лунсянь.
2. Коми Республикаса Веськӧдлан котырлы примитны тайӧ Оланпассӧ збыльмӧдысь нормативнӧй инӧда актъяс.
Коми Республикаса Юралысь

